
Prezident İlham Əliyev martın 5-də 
Türkiyə Respublikasının Xarici İşlər 
naziri Mövlud Çavuşoğlunu qəbul 
edərkən bu barədə fikirlərini diqqətə 
çatdırıb. Dövlətimizin başçısı söhbət 
zamanı iki qardaş ölkənin müttəfiqlik 
əlaqələrini yüksək dəyərləndirərək, üç 
aydan sonra Şuşa Bəyannaməsinin 
birinci ildönümünün qeyd olunacağını 
bildirib: “Bu, tarixi bir sənəddir. Əslində, 
Türkiyə–Azərbaycan əlaqələri hər zaman 
müttəfiqlik səviyyəsində idi və müttəfiqlik 
xalqlarımızın qəlbindədir. Sadəcə ola-
raq, biz keçən il Şuşada bunu rəsmən 
təsdiqlədik”.

Ölkə rəhbəri söhbətində Türkiyə–
Azərbaycan qardaşlıq əlaqələrinin 
bundan sonra da həm xalqlarımız, həm 
də bölgə üçün mühüm önəm daşıya-
cağını vurğulayaraq xatırladıb ki, belə 
bir əməkdaşlıq təkcə ikitərəfli format-
la kifayətlənmir. Bu, eyni zamanda, 
bölgənin təhlükəsizliyini şərtləndirir. 
Belə ki, Türkiyə və Azərbaycan birgə 
səylərlə bölgənin gələcək inkişafı-
nı, təhlükəsizliyini təmin edir, qardaş 
xalqların rahat həyatını gerçəkləşdirir. 
Ümumiyyətlə, iki dövlət arasında möv-
cud əməkdaşlığın çoxşaxəliliyi dünya 
miqyasında belə müttəfiqik, qardaşıq 
əlaqələrinin bənzəri olmadığını deməyə 
əsas verir: “Dünya miqyasında Türkiyə 
və Azərbaycan qədər bir-birinə canla, 
qanla bağlı olan ikinci ölkələr yoxdur. Bu, 
bizim böyük sərvətimizdir və bunu biz qo-
ruyuruq, gücləndiririk, istənilən vəziyyətə 
hazırıq və hər zaman bir-birimizin yanın-
dayıq”.

Türkiyə Respublikasının Xarici 
İşlər naziri də söhbət zamanı Türkiyə–
Azərbaycan qardaşlıq əlaqələrini 
yüksək qiymətləndirib. Mövlud Çavu-
şoğlu Şuşa Bəyannaməsinin hazırlan-
ması və imzalanmasının dövlətimizin 
başçısının təşəbbüsü olduğunu, eyni 
zamanda, əslində bunun Prezident 
İlham Əliyevin ortaya qoyduğu iradəni 
daha da gücləndirdiyini bildirib. Qardaş 
ölkənin xarici işlər naziri daha sonra 
deyib: “Şuşa Bəyannaməsi, – həqiqətən 
də biz onsuz da təbii müttəfiqik, – bir 
millət, iki dövlətə yaraşan kimi oldu. 
Cənab Prezident, bunu Sizin imza-
larla, sadəcə, rəsmiləşdirdik. Bu-
nun içərisindəki məsələlərin həyata 
keçirilməsi istiqamətində də biz qardaş-
larımızla səylə çalışırıq. Təkcə xarici 
işlər nazirləri deyil, bütün qurumlarımız 
çalışır, konkret addımlar atmalıyıq. Sizin 
də söylədiyiniz kimi, bizim aramızda 
əlaqələrin güclənməsi yalnız iki ölkənin 
və xalqın əlaqələrinin güclənməsinə, ya 
da marağına deyil, bölgənin sabitliyi və 

əmin-amanlığına da çox faydası olacaq. 
Bu səbəbdən biz Şuşa Bəyannaməsində 
yer alan məsələləri bölgədəki ölkələrlə 
münasibətlərimizdə də əksini tapması 
üçün üçtərəfli, dördtərəfli formatlarda 
çalışacağıq”.

Xatırladaq ki, ötən il iyun ayının 
15-də Türkiyə Prezidenti Rəcəb Tay-
yib Ərdoğanın Azərbaycana səfəri 
çərçivəsində Şuşada Prezident İlham 
Əliyevlə birgə “Azərbaycan Respubli-
kası ilə Türkiyə Respublikası arasında 
müttəfiqlik münasibətləri haqqında” 
imzalanan Şuşa Bəyannaməsi Cənubi 
Qafqazı sülh regionuna çevirmək 
məqsədi daşıyır. Şuşa Bəyannaməsində 
bir sıra məsələlərlə yanaşı, iki qardaş 
ölkənin silahlı qüvvələrinin birlikdə 
fəaliyyət qabiliyyətinin artırılması, müasir 
texnologiyalara əsaslanan silah və 
sursatların idarə olunması istiqamətində 
sıx əməkdaşlığı da nəzərdə tutulur. Eyni 
zamanda, bəyannamədə bu məqsədlə 
səlahiyyətli struktur və qurumların qar-
şılıqlı əlaqəli fəaliyyətinin təmin edilməsi 
vurğulanır. 

Ümumiyyətlə, “Azərbaycan Respub-
likası ilə Türkiyə Respublikası arasın-
da müttəfiqlik münasibətləri haqqında 
Şuşa Bəyannaməsi”ndə Azərbaycan 
və Türkiyə arasındakı ikitərəfli 
münasibətlərin daha da genişləndirilməsi 
perspektivləri diqqət mərkəzində saxlanı-
laraq, siyasi, müdafiə, mədəni, humani-

tar, səhiyyə, təhsil, sosial, gənclər, idman 
sahələrində imkan və potensiallarının 
birləşdirilməsi, dərinləşdirilməsi xüsu-
si yer tutur. Eyni zamanda, bu sırada 
iqtisadi əməkdaşlığın gücləndirilməsi, 
müştərək maraq daşıyan regional 
və beynəlxalq strateji məsələlərdə 
fəaliyyətlərin qarşılıqlı şəkildə 
əlaqələndirilməsi də önəmli vəzifələrdən 
biridir. 

Şuşa Bəyannaməsində Azərbaycanla 
Türkiyə arasında ticarət-iqtisadi 
münasibətlərdə milli iqtisadiyyatların və 
ixracın şaxələndirilməsi, eləcə də pers-
pektiv sahələrdə birgə istehsalın qurul-
ması, investisiya əməkdaşlığının qarşı-
lıqlı faydalı inkişafı üçün daha əlverişli 
şəraitin genişləndirilməsi istiqamətində 
səylərin artırılacağı əminliklə vurğulanır. 
Bununla bağlı Azərbaycan və Türkiyədə 
istehsal olunan malların sərbəst 
hərəkətinin təşkili mexanizmlərinin ya-
radılması istiqamətində tədbirlər həyata 
keçiriləcəyi nəzərdə tutulur. 

Silahlı qüvvələrimizin 44 günlük 
Vətən müharibəsini parlaq qələbə ilə 
başa çatdırmasını şərtləndirən bir neçə 
amilə nəzər salsaq, bunu aydın görə 
bilərik. Belə ki, həmin amillərə döyüş ha-
zırlığının bütün tələblərini yerinə yetirmək 
üçün şərait yaradılması, irimiqyaslı 
təlimlərin keçirilməsi, ordunun Ali Baş 
Komandanın diqqəti və səyi nəticəsində 
ən müasir döyüş vasitələri ilə silahlandı-

rılması, artilleriya və aviasiyanın, eləcə 
də digər sahələrin inkişaf etdirilməsi daxil 
edilə bilər.

Hazırda müstəqil daxili və xarici 
siyasət kursu yürüdən, uğurlu diplo-
matiyası ilə düşmənin İkinci Qarabağ 
müharibəsindəki kimi siyasi və diplomatik 
səhnədə yenidən tək saxlanılmasına 
məcbur edən dövlətimizin başçısı dün-
yaya yeni nümunə göstərir. Ölkə rəhbəri 
ordumuzun daha da gücləndirilməsini, 
iqtisadiyyatımızın sürətli inkişafını diqqət 
mərkəzində saxlayır, bu istiqamətdə 
önəmli layihələrin gerçəkləşdirilməsinə 
xüsusi əhəmiyyət verir. Çünki bu, 
Ermənistan kimi bir ölkənin gələcək 
işğalçılıq niyyətlərindən qorunmağın ən 
başlıca yoludur. 

Son 30 ildə Ermənistanın ölkəmizə 
qarşı yürütdüyü işğalçılıq siyasəti də, 27 
il ərzində BMT qətnamələrinin icrası-
na məhəl qoymaması da qəsbkarın 
mahiyyətini, yürütdüyü siyasətin nə 
qədər təhlükəli olduğunu göstərir. Lakin 
buna baxmayaraq, Azərbaycan bu gün 
qalib ölkə kimi sülhə və bölgədə kom-
munikasiyaların açılmasına hazırdır. 
Məğlub Ermənistanın – xəstə təxəyyülün 
və sərsəm xülyaların girovuna çevrilən 
bu ölkənin də buna məcbur ediləcəyi, 
yeni geosiyasi reallığın şərtlərini yerinə 
yetirəcəyi şübhəsizdir. 

Yeri gəlmişkən, Prezident İlham 
Əliyev təkcə Ermənistana deyil, həm 

də onun havadarlarına 44 günlük tarixi 
dərsdən nəticə çıxartmağın, yeni geo-
siyasi reallığın şərtlərini qəbul etməklə 
Ermənistanı yaşadığı dərin siyasi, 
sosial-iqtisadi böhrandan xilas etməyin 
mümkünlüyünü dəfələrlə xatırladıb. 
Dövlətimizin başçısı, həmçinin müxtəlif 
vaxtlardakı bəyanatları ilə Qarabağ 
münaqişəsinin artıq bitdiyini bildirib, 
Şuşa Bəyannaməsinə və “Azərbaycan 
Respublikasında iqtisadi rayonların yeni 
bölgüsü haqqında” 2021-ci il 7 iyul tarixli 
Fərmana əsaslanan mövqeyini vurğula-
yıb, Zəngəzur dəhlizinin siyasi-iqtisadi 
əhəmiyyətini diqqətə çatdırıb. 

Türkiyə Respublikasının Xarici İşlər 
naziri söhbət zamanı bölgəmizdə mühüm 
proseslər yaşandığını, Azərbaycanın 
Zəngəzur dəhlizi daxil olmaqla digər 
önəmli layihələrin də uğurla reallaşdırıldı-
ğını bildirib. 

Qeyd edək ki, Vətən müharibəsindən 
sonra Azərbaycan və Rusiya 
prezidentləri, Ermənistanın baş naziri 
tərəfindən imzalanan üçtərəfli bəyanatın 
9-cu maddəsində bölgədəki bütün 
iqtisadi və nəqliyyat əlaqələrinin bərpa 
olunmasının zəruriliyi vurğulanıb. Başqa 
sözlə desək, Naxçıvan Muxtar Respub-
likası ilə Azərbaycanın qərb rayonlarını 
birləşdirən yeni nəqliyyat kommunika-
siyalarının inşasının reallaşdırılması 
nəzərdə tutulub. Ötən il fevralın 14-də 
Prezident İlham Əliyevin Horadiz–

Ağbənd dəmir yolu xəttinin təməlini 
qoyması da həmin bəyanatın 9-cu 
maddəsinin icrasına başlanılmasının 
bariz ifadəsi idi. 

Ərazilərimizin işğaldan azad edilməsi 
nəticəsində yaranmış yeni reallıqla bağlı 
ölkə rəhbəri İlham Əliyev tərəfindən 
indiyədək Zəngəzur dəhlizin açılmasının 
əhəmiyyəti barədə çox sayda açıqlama-
lar verilib. Azərbaycan və Türkiyə respub-
likalarının prezidentlərinin ötən il iyunun 
15-də Şuşa Bəyannaməsinin imzalanma 
mərasimindən sonra mətbuata birgə 
bəyanatlarla çıxış edərkən də bu barədə 
ətraflı bəhs edilib. Dövlətimizin başçı-
sı bəyanatında deyib: “Bəyannamədə 
Zəngəzur dəhlizinin açılması ilə bağlı çox 
açıq ifadələr öz əksini tapmışdır. Bu da 
İkinci Qarabağ savaşından sonra yaran-
mış yeni geosiyasi vəziyyətin nəticəsidir. 
Bu gün biz Türkiyəni və Azərbaycanı 
dəmir yolu ilə, avtomobil yolu ilə 
birləşdirəcək Zəngəzur dəhlizi haqqında 
nəinki danışırıq, bu dəhlizi əməli işlərlə 
yaradırıq. Müttəfiqlik haqqında imzalan-
mış Birgə Bəyannamədə bu məsələnin 
əks olunması böyük məna daşıyır”.

Türkiyə Prezidenti Rəcəb Tayyib 
Ərdoğan isə bəyanatında Azərbaycanın 
Zəngəzur dəhlizi layihəsini çox 
əhəmiyyətli hesab edərək, onu 
dəstəkləyib. Qardaş ölkənin rəhbəri 
sözügedən layihənin həyata keçirilməsi 
ilə Şərqdən Qərbə hər kəsin istifadə edə 
biləcəyi yeni bir ortaq dəhliz açılacağı-
nı, bunun çox böyük əhəmiyyət kəsb 
edəcəyini bildirib. 

Şuşa Bəyannaməsində Zəngəzur 
dəhlizinin davamı kimi Naxçıvan-
Qars dəmir yolunun tikintisinin də 
Azərbaycanla Türkiyə arasında 
nəqliyyat-kommunikasiya əlaqələrinin 
intensivləşməsinə mühüm töhfə verəcəyi 
öz ifadəsini tapıb. 

Ümumiyyətlə, Zəngəzur dəhlizi 
layihəsi təkcə Naxçıvanla Azərbaycanın 
digər bölgələri arasında nəqliyyat im-
kanlarının açılmasına deyil, bütövlükdə 
Xəzər və Aralıq dənizi hövzələrinin, 
daha geniş mənada isə Cənub-
Şərqi və Mərkəzi Asiya ilə Avropanın 
əlaqələndirilməsinə xidmət göstərəcək. 

Hazırda Zəngəzur dəhlizi yolunun 
ölkəmizdən keçən hissəsində tikinti işləri 
sürətlə və keyfiyyətlə davam etdirilir. Yol 
üzərində körpü və tunellər inşa olunur. 
Artıq yolun bəzi hissələrinin asfaltlanma-
sı prosesi də uğurla həyata keçirilir. 

Türkiyə–Azərbaycan müttəfiqliyindən 
danışarkən, bir məqamı da qeyd edək. 
Belə ki, bu iki qardaş ölkənin sıx bağlılığı, 
doğmalığı Vətən müharibəsində özünü 
daha qabarıq şəkildə büruzə verdi. İkinci 
Qarabağ savaşı başlanan günün ilk 
saatlarından Türkiyə Prezidenti Rəcəb 
Tayyib Ərdoğan ölkəsinin Azərbaycana 
birmənalı, dəqiq və açıq siyasi-mənəvi 
dəstəyini ifadə etdi. 

Bu dəstək hazırda Qarabağ və Şərqi 
Zəngəzurun bərpası prosesində daha 
çox diqqət çəkir. Bölgədə tikinti işlərinin 
aparılmasına Türkiyə şirkətləri tərəfindən 
1800 qardaş ölkə vətəndaşının cəlb 
olunması, onların Azərbaycan üçün 
strateji önəm daşıyan Füzuli–Şuşa 
avtomobil yolunun inşasında, eyni za-
manda, Göygöl bölgəsindən Kəlbəcərə 
magistralın çəkilişində, digər infrast-
ruktur layihələrinin icrasında, habelə 
tarixi abidələrimizin bərpasında səmərəli 
fəaliyyət göstərmələri bunun bariz 
ifadəsidir. 

Vaqif BAYRAMOV,  
“Xalq qəzeti”

Türkiyə–Azərbaycan müttəfiqliyi sarsılmazdır

Azərbaycanla Türkiyə arasında 
uzun illərin sınağından çıxmış dostluq 
və qardaşlıq münasibətlərinin indiki 
vəziyyəti bir daha onu göstərir ki, iki 
ölkə arasındakı əlaqələr əbədidir və 
heç bir qüvvə, heç bir maneə bu dost-
luğun, qardaşlığın qarşısını ala, sarsıda 
bilməz. İki qardaş ölkənin yaxından 
iştirakı ilə reallaşdırılan qlobal layihələr 
regionun mənzərəsini dəyişir. Cənubi 
Qafqazda sülh və təhlükəsizliyin təmin 
olunması, bu bölgənin yaxın gələcəkdə 
dünyanın inkişaf mərkəzlərindən birinə 
çevrilməsi üçün əsaslı zəmin formalaş-
dırır. Bu prosesə töhfə verən hər kəs 
isə bundan yalnız faydalanır. 

Azərbaycan bir çox nüfuzlu 
beynəlxalq təşkilatların üzvüdür. Burada 
vurğulanmalı ən önəmli məsələlərdən biri 
də ondan ibarətdir ki, ölkələr hər hansı-
sa bir təşkilata üzv olduqda avtomatik 
şəkildə qurumun digər üzvləri ilə də 
tərəfdaş olurlar. Həmin dövlətlər nəinki 
iqtisadi məsələlərdə, həm də siyasi 
problemlərin həllində də tərəfdaşlarının 
maraqlarını qorumağa diqqət edir, qlobal 
arenada eyni amala xidmət edirlər. 

Respublikamızın sıx bağlar-
la əməkdaşlıq etdiyi ölkələrdən biri 
də İtaliyadır. İtaliya–Azərbaycan 
münasibətlərinin ümumi mahiyyətini 
anlamaq üçün Prezident İlham Əliyevin 
MDB dövlət başçılarının iclasında 
səsləndirdiyi bu fikirləri xatırlamaq yeniə 
düşərdi: “Mən öz bəyanatlarımın birində 
demişəm ki, dost ölkələri Azərbaycana 

cəlb edirik və cəlb edəcəyik. Birinci 
kontrakt Türkiyə şirkəti ilə bağlanıb, 
ikinci kontraktı İtaliyadan olan bir şirkətlə 
bağlamaq planlaşdırılır”. Bu da onu 
deməyə əsas verir ki, Azərbaycanın 
beynəlxalq arenada fəal tərəfdaşlarından 
biri məhz İtaliyadır. Ölkələrimiz arasında 
münasibətlər Azərbaycanın müstəqillik 
qazanmasından sonra rəsmi və diploma-
tik səviyyəyə qədəm qoysa da əlaqələrin 
yaranmasının tarixi əsrlər əvvələ uzanır. 
Belə ki, XIII əsrdə yaşamış venesiya-
lı səyyah Marko Polo öz əsərlərində 
ölkəmizdən bəhs etmiş, italyan tacirlərin 
tez-tez Azərbaycana gəldiyindən xəbər 
vermişdir. İki ölkə arasında mövcud 
olan münasibətlərin təməlində dostluq 
və əməkdaşlıq dayanır. Etnoqraflar 
Azərbaycan və italyan xalqlarının bənzər 
ailə quruluşlarına, adət ənənlərinə malik 

olduqlarını vurğulayırlar. İtalyanlar, həm 
də, Avropanın bir çox ölkəsinin əksinə 
istiqanlı və qonaqpərvər millətdir. Bu 
da xalqlarımız arasında münasibətləri 
gücləndirən əsas səbəblərdən biridir. 

Qeyd etdiyimiz kimi, Azərbaycan–İta-
liya arasında rəsmi münasibətlər ötən 
əsrin 90-cı illərinin əvvəllərində ölkəmizin 
müstəqillik qazanmasından sonra baş-
lamışdır. Ötən otuz il ərzində əlaqələr 
daha möhkəmlənmiş, ikitrəfli bağlar 
güclənmişdir. 

Əvvəlki yazılaırn birində İtaliyadan 
bəhs edərkən, vurğulamışdıq ki, bu 
ölkə Avropa, Afrika və Asiyanın ortası-
na qitələr arasında körpü funksiyasını 
yerinə yetirir. Bildiyimiz kimi, Azərbaycan 
da tarixi İpək Yolunun üzərində yerləşir. 
Bu bənzərlik həm iki ölkə arasındakı 
münasibətləri gücləndirir, həm də strateji 
tərəfdaşlığı möhkəmləndirir. Belə ki, İta-
liya Avropa və Asiya arasında əlaqələrin 
gücləndirilməsi üçün mühüm önəmə 
malikdir. 

Prezidentimizin də tez-tez vurğu-
ladığı kimi, ölkəmizin ən böyük ticarət 
tərəfdaşlarından biri İtaliyadır. Son illərdə 
Azərbaycan–İtaliya arasında mövcud 
ticarət dövriyyəsi 70 faizə qədər yüksəlib. 
İtaliyanın təkcə son 10 il ərzində 
ölkəmizdən olan idxalı 55,5 milyard avro 
təşkil edib. Mövcud ticarət dövriyyəsinin 
böyük əksəriyyəti neft-qaz sahəsinin 
payına düşsə də, son illərdə digər 
sahələr üzrə də əməkdaşlıq gücləndirilir. 
Qeyd edək ki, İtaliya şirkətləri ölkəmizdə 
keçirilən tenderlərin də fəal iştirakçı-
larıdır. İtaliya şirkətlərinin ölkəmizdə 
qazandığı tenderlərin ümumi dəyəri 7 
milyard avro olmuşdur. 

Ölkələrimiz arasında mövcud olan 
münasibətlərin inkişafı hər iki tərəf üçün 
mühüm əhəmiyyət kəsb edir. İstər iqtisa-
diyyat sahəsində, istərsə də iş adamları 
ilə münasibətlərin möhkəmləndirilməsi 
istiqamətində göstərilən səylər qarşılıqlı 
xarakter alıb. Qeyd edək ki, ölkəmizdə 
fəaliyyət göstərən 100-dən çox İtalya 
şirkəti Azərbaycanda biznes mühitinin 
inkişafına, həmçinin kiçik və orta biznes 
sahələrində hüquqi sistemin qorunub 
saxlanılmasına mühüm töhfələr verir. 

Respublikamızın ərazisində fəaliyyət 
göstərən italyan şirkətləri əsasən turizm, 
dizayn, aqrar sənaye, yaşıl texnologi-
ya, nəqliyyat və logistika sahələrində 
ixtisaslaşmış, təcrübəli şirkətlərdir. 
Dünya təcrübsinə sahib belə şirkətlərin 
Azərbaycan şirkətləri ilə əməkdaşlıq 
etməsi, həm də yerli şirkətlərin yüksək 
standarlara çatdırılması baxımından 
önəmli rol oynayır. Azərbaycanda 
100-dən çox İtaliya şirkətinin fəaliyyət 
göstərməsi həm də bu ölkənin 
şirkətlərinə verilən dəstəyin nümunəsidir. 

Son illərdə İtaliya ilə sənaye 
sahəsində mövcud olan münasibətləri 
gücləndirmək üçün yeni imkanlar yara-
nıb. İtaliya bütün bu sahələr üzrə böyük 
təcrübəyə malikdir. Belə ki, infrastruktur 
və nəqliyyat sahələrində İtaloya dünya-
nın lider ölkələrindən biri hesab edilir. Bu, 
italyanlarla əməkdaşlıq edən Azərbaycan 
şirkətlərinin inkişafı, dünyaya inteqrasiya-
sı baxımından olduqca əhəmiyyətlidir. 

Qeyd edildiyi kimi, ölkəmizin yenidən 
bərpa edilən tarixi İpək Yolunun üzərində 
yerləşməsi, Azərbaycanın da regio-
nun əsas nəqliyyat mərkəzlərindən 
birinə çevrilməsi deməkdir. Bu da öz 

növbəsində təkcə İtaliya şirkətlərinin 
deyil, eləcə də dünyanın digər güclü 
dövlətlərinin Azərbaycanla əməkdaşlıq 
etmək maraqlarının artmasına səbəb 
olur. 

Prezidentimiz İtaliya ilə olan 
münasibətlərimizin inkişafından bəhs 
edərkən aqrar sənaye sahəsindən 
xüsusi bəhs edir. Vurğulayır ki, İtaliya 
şirkətləri ilə münasibətlərin inkişafı aqrar 
sənaye sahəsinin gücləndirilməsi üçün 
çox önəmli məssələdir. Belə şirkətlər 
əsasən kənd təsərrüfatı avadanlıqlarının 
təkmilləşdirilməsi üzrə ixtisaslaşıb. Bu 
sahələrin inkişafı ekologiyanın qorunma-
sına xidmət edir. Ekologiyanın qorunması 
baxımından ən mühüm məsələlərdən biri 
də, bu avadanlıqların köməyi ilə istixana 
qazından istifadənin 50 faiz azaldılması 
faktıdır. Bundan əlavə, İtaliya şirkətlərinin 
bərpaolunan energetika və ekoda-
yanıqlı texnologiya sahəsində dünya 
səviyyəsində təcrübəsi var. 

Xatırladaq ki, 2020-ci ilin fevralında 
Romada Azərbaycan–İtaliya biznes 
forumu keçirilib. Prezident İlham Əliyev 
forumdakı çıxışı zamanı qeyd edib ki, 
ölkələrimiz bir çox sahə üzrə əməkdaşlıq 
edir və bu əməkdaşlıq intensiv şəkildə 
inkişaf edir: “Mən çox şadam ki, İtaliya-
ya dövlət səfərim çərçivəsində İtaliya-
Azərbaycan biznes forumu keçirilir. 
Əminəm ki, forum çox məhsuldar olacaq 
və forumun işi nəticəsində iki ölkə arasın-
dakı iqtisadi və ticari əlaqələr yeni pilləyə 
qalxacaqdır. Mən buna əminəm. Bunu 
deməyə əsas verən bir çox amillər var. 
Bildiyiniz kimi, bu gün mənim İtaliya-
ya dövlət səfərimin sonuncu günüdür. 
Prezident Mattarellanın dəvəti ilə mən 

gözəl ölkənizdə dövlət səfərindəyəm 
və bu, münasibətlərimizin çox yüksək 
səviyyədə olmasının təzahürüdür. 
2018-ci ildə Prezident Mattarella 
Azərbaycanda rəsmi səfərdə idi və deyə 
bilərəm ki, o səfərdən sonra iki dövlət 
arasındakı əlaqələrə çox güclü təkan 
verilmişdir. Dünən və bu gün 25-dən 
çox sənədin imzalanması bunun əyani 
sübutudur. Çünki yalnız bir-birinə çox 
yaxın olan ölkələr arasında bu qədər 
sənədlərin imzalanması mümkündür”.

Yeri gəlmişkən, martın 8-də İtaliya 
Respublikasının Nazirlər Şurasının Sədri 
Mario Draqi Prezident İlham Əliyevə 
zəng edib. 

Telefon söhbəti zamanı cari ildə 
Azərbaycanla İtaliya arasında diplomatik 
münasibətlərin qurulmasının 30 illiyinin 
qeyd olunduğundan söz açılıb.

Telefon danışığı zamanı ölkələrimiz 
arasında iqtisadi, ticarət və enerji 
sahələrində mövcud olan əməkdaşlığın 
önəmindən bəhs edilib, Cənub Qaz 
Dəhlizi və onun əsas tərkib hissəsi olan 
Trans-Adriatik təbii qaz boru kəmərinin 
əhəmiyyəti vurğulanıb. Burada qeyd 
olunmalı ən önəmli məsələlərdən biri 
də odur ki, Azərbaycan İtaliyanın neft 
təchizatında 1-ci, qaz təchizatında isə 
3-cü yeri tutur. 

Xatırladaq ki, Prezident İlham Əliyev 
ötən ilin oktyabr ayında İtaliyanın “La 
Repubblica” qəzetinə verdiyi müsahibədə 
də iki ölkə arasındaki münasibətlərin 
inkişaf dinamikasından bəhs etmişdi. 
İtaliyanın ölkəmizin siyasi və iqtisadi 
cəhətdən önəmli tərəfdaşı olduğunu 
vurğulayan Prezident İlham Əliyev 
bildirmişdi ki, Qarabağın bərpasına cəlb 
edilən ilk ölkələrdən biri də İtaliyadır. 
Dövlət başçısı bunun heç də təsadüfi 
olmadığını, planlı şəkildə həyata keçi-
rildiyini vurğulamış, Qarabağın bəspası 
prosesində yalnız dost və müttəfiq 
ölkələrə etimad göstərildiyini qeyd etmiş-
di. Bütün bunlar onu göstərir ki, İtaliya–
Azərbaycan münasibətləri bundan sonra 
da yüksələn qrafiklə inkişaf edəcək və 
yeni əməkdaşlıq imkanları yaranacaq. 

İmran ƏLİYEV, “Xalq qəzeti”

İtaliya–Azərbaycan: Ortaq maraqlara 
xidmət edən yüksək səviyyəli siyasi dialoq

Müasir Azərbaycan təkcə regionun deyil, eləcə də dünyanın bir sıra 
güclü dövlətləri ilə hərtərəfli əlaqələri olan müstəqil ölkədir. Məlum 
olduğu kimi, son illərdə dövlətlərimizin xarici siyasətinin ön sırasın-
da xarici ölkələrlə olan qarşılıqlı əlaqələri möhkəmləndirmək dayanır. 
Əlbəttə, bu, davamlı surətdə qloballaşan, yeniləşən dünyamızda inkişaf 
etmək istəyən hər bir ölkənin öhdəsinə düşən əsas məsələlərdən 
biridir. İndiki dövrdə inkişaf etmək, yeniliklərdən bixəbər, dünya ticarət 
dövriyyəsindən kənarda qalmamaq üçün xarici dövlət və beynəlxalq 
təşkilatlarla daim sıx əlaqədə olmalı, bu əlaqələrin möhkəmlənməsi 
üçün hər zaman səy göstərmək lazımdır. Sevindirici haldır ki, 
ölkəmizdə inkişafın təməl prinsipləri dövlət səviyyəsində düzgün 
dəyərləndirilir. 

